
nga pakeke, me nga tamariki
mokopuna. Ka hu hoki te mana, te
wehi, te ihi! Ka kaha ke atu te
powhiri kite hunga kiritea. Kia tau ra
nga ropu katoa! Kia tau hoki te
wairua, te hinengaro, mete tinana o
te tira - Maori, Pakeha mai!

I te huihuinga o Te Arawa whanui i te
po tuatahi, maru ana te papa i te
tangata. He waimarie he kaita te
whare whakaari o Rotorua. He
ataahua rawa atu nga whakaritenga
mo taua po, a, tae ra ano kite po
whakamutunga. I puta katoa mai a Te
Arawa whanui tonu kite whakatau,
kite pakipaki; ka miharo ki a ratou
mokopuna. I tae a-kanohi atu hoki o
Te Tai Rawhiti, me o Mataatua kite
tautoko i te kaupapa.

He honore nui i hoatungia he
wahanga paku nei ki etahi o nga rahi
o Te Arawa - ki a Manuhuia, Te
Pihopa me Ta Morihana. E toru nga
po ki Rotorua. I puta mai te tini mete
mano. Ko Horowaewae tera.

E rima nga rangi whakanga i mua i to
ratou wehenga atu ki Te Wai
Pounamu. Ka tau atu te tira ki
Otepoti. Ka haere tonu nga mahi a to
tatou tangata o Te Manatu Taonga.
Kaore he raruraru ki a ia kite
whakaritepowhiri mo nga po
whakatuwhera katoa i nga taone i
haere ai te piupiu mete tutu.

E kore nga mihi e mutu. Ko koe tera
Te Wikaira. Ka haere ra nga mihi ki
nga Koroua Pohatu e whakararangi
ana, e mau ana i 6 ratou potae
hukapapa.

Ka powhiritia te tira kite Marae o
Otakou, te marae e piritata ana kite
whenua tipu o te Toroa. He miharo
tenei kite tira. He roa ke nga korero
mo nga manu nei na te mea katahi
ano te nuinga o ratou ka kite i tera
manu rangatira. Ka rongo te kaituhi i
te mahana o te powhiri a nga iwi o Te
Waka Tapu o Maui. Tena koe Hinetu,
o te Rohe Te Puka a Maui, ko koe ra
tena.

E rua noa iho nga po whakaari ki
Otepoti. Kaore i rereke atu i te
whakaari kite Ika a Maui. Orite te
rekareka, ahakoa i rangona, i kitea ki
hea.

Ka rawe ke te whakarongo mete
matakitaki i nga hunga e huihui ana,
e katakata ana, e korero ana mo te
piupiu mete tutu. Ka aroha hoki, nd
te mea pumau te hono o nga ropu o
te piupiu mete tutu. Kua ako tahi,
kua mahi tahi, kua noho whanau
tahi. Kaore i ko atu. Me heke ra nga
roimata, ka tika. I mutu mai a ‘lhi
freNZy’ ki Otautahi. I kaha te
pakopako, te hihi, mete haruru ite
po whakamutunga. Kaore hoki te
hunga matakitaki i pirangi kite
poroporoaki, kite kati hoki i nga
tatau. Kaore e mutu nga mihi ki a
Waitaha, te rohe o Tihi. Tena koe e
Mara.

Kua mutu nga korero i konei.
Ko te manako kei te ora, kei te ora,
kei te ora.

‘Tēnei Tira Hou...’ Nā Kiwa Hammond

I te po whakanui i Te Wiki o Te Reo
Maori maha ke nga kaupapa i
whakatakotoria ki mua i te aroaro o
te iwi hei whakatairanga ake i to
tatau reo rangatira. Heoi ano, ara
tetahi kaupapa i ngakau nuitia ai e
tetahihunga iti i tae ki reira. Ko te
hunga e korerotia nei i tohua e Te
Taura Whiri kua eke kite taumata e
tika ana mo te mahi whakamaori
reo-a-tuhi, a-waha hoki,
whakawhiwhia ana ki a ratou tohu.

E ai ki Te Taura Whiri, ma te whiwhi
i te Tohu Taunga i te Matatau kite
Reo Maori e ahei ai te tangata kite
whakamaori i nga korero kei roto i te
maha noa atu o nga purongo
torangapu me nga tuhinga penei. Ka
ahei hoki te kaipupuri tohu penei ki
te tu hei kaiwhakamaori reo-a-waha i
nga koti o te motu. Tokowhitu nga
tangata i whakatauria e Te Taura
Whiri kua tae ki taua taumata o te
reo.

Ahakoa kua tae matau kite paerewa e
kiia ai koinei te taumata tika kia
whiwhi tohu penei, ka areare tonu
aku taringa ki nga tohutohu a te pou
o Te Taura Whiri, a Miria Simpson. E
ai ki tana, ahakoa te teitei o te tohu ka
riro i te tangata, me kaha tonu ia kite
whakaharatau kia tino waia ki tenei
mahi.

A, me tino matatau te kaiwhakamaori
ki nga reo e rua, ara, me matua mohio
te kaiwhakamaori ki nga
whakanikotanga o te kupu me nga
whakanakotanga o te korero o te reo
Maori mete reo Pakeha - a-tuhi nei,
a-waha nei hoki. Ae marika!

Kati ra. Tenei matau ko te hunga
whiwhi Tohu Taunga i te Matatau ki
te Reo Maori e mihi atu nei ki Te
Taura Whiri i whai whakaaro ai kite
whakahaere hui whakangungu hei
whakarite i a matau mo nga
whakamatautau.

Otira me whakaaro hoki te tira hou
nei kite hunga kua takahi ke i tenei
ara, ka tika. Kei te ao wairua etahi -

ko te akaaka o te rangi ki a ratau; kei
te ao kikokiko nei tonu etahi - ko te
akaaka o te whenua ki a tatau. No
reira, tenei maua ko ngakau e mihi
atu nei kite iti kite rahi. Tena
koutou, tena koutou, tena tatau
katoa.

Ko Kiwa Hammond me tana Tāūnga Tohu hou,
(mai te taha mauī), ko Te AwanuiārangiBlack, ko
Hinerangi Edwards metā rāua ko Kiwa pēpi.

